
   Айлăмлă вырăн. Ӳсет симĕс курăк.

Тапать çутă-çутă çăлкуç.

Асамлăрах çĕр тĕнчере çук пуль урăх!

Илемлĕ-çке эс, Услăпуç!

Усăллă шывĕ юхать шăнкăр-шăнкăр

Урал тăвĕсем хушшипе.

Сĕвек ун çыранĕ, тĕл-тĕл питĕ чăнкă,

Ирхи сывлăш нӳрĕ, йĕпе.

Çуралнă кунта тахçан-тахçан ĕлĕк

Çыравçă Данилов-Чалдун.

Паян та Чалдунăн ялта пур çурт тĕлĕ,

Ăна çын курать кашни кун.

Данилов-Чалдун кунта пурнăç пуçланă,

Çак çĕр ăна панă вăй-хал.

Пилленĕ çуралнă ялти тус-тăванĕ

Хăюлăх, телей, ăраскал.

Ăна астăвать паян ялăн урамĕ,

Ăна астăваçç хирсем.

«Вăл пирĕн», — тесе халĕ кам-ши каламĕ?

Вăл — пирĕн ентеш, тăвансем!

  